
Surah 68: Al-Qalam - سورة القلم 

 

 بسم الله الرحمن الرحيم                                                                                         

[68:0] Bismi ALLAH, Alrahman, Alrahim.* 

 

[68:1] NuN,* Na rantse da alqalamii da abin da (mutane) suke rubutawa. 

 

*68:1 “NuN” abu ne na dabam a cikin baqaqen shifran riyadiyan Alqur’ani. 

Dubi Shafi ta 1. 

  

 

[68:2] Ka kai ga samun ni'imar Ubangijinka; ba mahaukaci kake ba. 

  

 

[68:3] Kuma kana da ladar da ba ta cancanta. 

  

 

[68:4] Kuma kana a kan manyan halaye na kirki. 

  

 

[68:5] Don haka, za ka gani, su kuma za su gani.  
 

 

[68:6] Wanda wanenku ne aka la’anta.  
 



 

[68:7] Ubangijinka Shi ne Mafi sani ga wanda ya bata daga tafarkinSa, 

Kuma Shi ne Mafi sani ga masu shiryuwa.  
 

 

[68:8] Saboda haka kada ka bi masu qaryatawa.  
 

 

[68:9] Suna fatar ka gajarta, domin su ma su gajarta. 

  

 

[68:10] Kada ka bi dukkan mai yawan rantsuwa, walakantacce.  
 

 

[68:11] Mai jafa’i, mai anamimanci.  
 

 

[68:12] Mai hana alheri, mai zalunci, mai zunubi.  
 

 

[68:13] Butili, bayan haka kuma zanimi (hadama).  
 

 
 

[68:14] Duk da cewa ya kasance mai dukiya da ‘ya’ya.  
 



 

[68:15] Idan aka karanta masa ayoyinMu, sai ya ce, "Tatsuniyoyin mutanen 

zamanin da ne." 

 

[68:16] Za Mu yi masa alama a kan fuska.  

 

 

[68:17] Mun jarrabe su kamar yadda Muka jarrabi masu gonar lambu, a 

lokacin da suka yi rantsuwa, wai za su girbe amfaninta da safiya. 

  

 

[68:18] Suka kasance ba su da wata shakka, sun tabbatar. 

  

 

[68:19] Wani (mugun iska) mai kewayewa daga Ubangijinka ya kewaya a 

kanta, sa’ad da suke barci.  

 

[68:20] Sai washe gari, ta kasance bakarare. 

  

 

[68:21] Suna kiran juna da safeya.  
 

 

[68:22] Cewa mu yi sammako domin mu girba amfanin gona.  

 
 



 

[68:23] Suna kan hayan tafiya, suka asirta wa juna.  

 

 

[68:24] Cewa daga nan har gaba, babu wani daga cikinsu wanda zai sake 

talaucewa. 

 

[68:25] Wato, sun tabbatar na haqiqa za su yi girbinsu. 

  

 

[68:26] Amma sa’ad da suka gan ta, sai suka ce, "Lalle, mun yi kuskure. 

  

 

[68:27] "Yanzu gashi ba mu da kome!"  

 

 

Da Sun Ce Insha Allah 

 

[68:28] Mafificinsu, ya ce, "Ban gaya maku ba, ya kamata da ku yi tasbihi!" 

  

 

[68:29] Suka ce, "Tsarki ya tabbata ga Ubangijinmu. Lalle, mun kasance 

azzalumai."  

 

[68:30] Sai suka fara zargin juna.  

 



 

[68:31] Suka ce, "Kaitonmu. Lalle, mu ne muka qetqre iyaka."  
 

 

[68:32] "Mai yiwuwa ne Ubangijinmu Ya ba mu wani da ya fi ta. Mun tuba 

ga Ubangijinmu."  

 

[68:33] Haka dai azabar ta kasance. Amma azabar Lahira ta fi muni, in da 

sun kasance za su iya ganewa. 

 

[68:34] Lalle ne masu taqawa sun cancanci, a wurin Ubangijinsu, gidajen 

Aljannah na ni'ima. 

  

 

[68:35] Shin, ko za Mu yi wa Muslimai kamar wanda suke mujirimai? 

  

 

[68:36] Me ke damun tunanin hukuncin ku ne? 

  

 

[68:37] Ko kuna da wani littafi ne, wanda a cikinsa, kuke karantawa?  
 

 

[68:38] Shin, a cikinsa kuna samun dak abin da kuke so? 

 

  



 

[68:39] Ko kun karbi tabbaci ne daga wurin mu wanda ke ba ku duk abin da 

ranku ke so, har ya zuwa Ranar Alqiyamah?  

 

[68:40] Ka tambaye su, wane a cikinsu, ya lamunce maku wannan? 

  

 

[68:41] Ko suna da abokan tarayya ne? To, sai su kawo abõkan tarayyarsu, 

su taimaka masu idan sun kasance masu gaskiya.  

 

 

[68:42] Akwai wata ranar da za fallasa su, kuma za kira su zuwa ga yin 

sujuda, amma ba za su iyawa ba.  

 

[68:43] Su fito da idanu qasqantattu, wulakanci zai rufe su. Lalle ne a da an 

kira su zuwa yin sujũdar, sa’ad da suke lafiya lau sai suka qi yi. 

  

 

[68:44] Saboda haka, ka bar Ni in yi maganin wadanda suka qaryata 

wannan Hadith; za mu zuga su (istidraji) daga inda ba su sani ba. 

  

 

[68:45] Zan jinkirta masu; lalle kaidiNa mai sa karaya ne.  



 

[68:46] Ko kana tambayar su wata la'ada ne, saboda haka, suke jin nauyin 

tara?  

 

[68:47] Ko kuma suna da ilmin gaibu ne? Sun kuma rubuta shi ne? 
 

 

[68:48] Saboda haka, ka yi haquri da hukuncin Ubangijinka. Kada ka zama 

kamar Ma'abucin kifi, alokacin da ya yi kira yana cike da hushi. 

  

 

[68:49] Ba domin ni'ima daga wajen Ubangijinsa ba, da an fitad da shi a kan 

hamada a matsayin mai laifi. 

  

 

[68:50] Amma sai Ubangijinsa Ya so shi, Ya sanya shi a cikin salihai.  

 

 

[68:51] Wadanda suka kafirta suna nunin izgili a fuskarsu, sa’ad da suka ji 

karatun abin tunatarwa, kuma su ce, "Lalle ne shi mahaukaci ne!" 

  

 

[68:52] Lalle kuwa ya kasance abin tunatarwa ne ga duka duniya.  

 
 


